
MILLIY STATISTIKA AXBOROT 
TIZIMLARINING FUNKSIONAL 
JIHATLARI VA O‘ZIGA XOS 
XUSUSIYATLARINING TAHLILI

UDK: 338:004

Otajonova Gulhayo Maqsud qizi
Ma’mun-Universiteti	NTM	o‘qituvchisi,	Kadrlar	malakasini	oshirish	va	
statistik	tadqiqotlari	instituti	mustaqil	tadqiqotchisi

Annotatsiya:	Maqolada	milliy	statistika	tizimining	xususiyatlari	va	uning	o‘ziga	xosligi,	jumladan,	hozirgi	statistika	tizimida	
qo‘llanilayotga	texnologik	jarayonlar,	axborot	kommunikasiya	texnologiyalaridan	foydalanganligi,	xavfsizlik	kabi	masalalar	
ko‘rib	chiqilgan.	e-Stat	4.0	axborot	tizimi	imkoniyatlari,	vazifalari,	shuningdek,	uni	takomillashtirish	usuli	va	vositalari	kelti-
rilgan.	Jumladan,	milliy	statistika	tizimining	funksional	jihatlari	tahlili	keltirilgan.	e-Stat	4.0	avtomatlashtirilgan	axborot	tizimi	
vazifalari,	imkoniyatlari	tahlil	qilingan.

Kalit	so‘zlar:	statistika,	axborot	texnologiyalari,	masofaviy	zondlash,	Tanlanma	kuzatuvlar,	integratsiya,	REST	API,	axborot	
tizimi,	CAPI.
Abstract:	The	article	examines	 the	characteristics	of	 the	national	 statistical	 system	and	 its	uniqueness,	 including	 the	
technological	processes	used	in	the	current	statistical	system,	the	use	of	information	and	communication	technologies,	
and	security	issues.	The	capabilities	and	tasks	of	the	e-Stat	4.0	information	system,	as	well	as	methods	and	tools	for	its	
improvement,	are	presented.	Including	analysis	of	the	functional	aspects	of	the	national	statistical	system.	The	functions	
and	capabilities	of	the	automated	information	system	e-Stat	4.0	were	also	analyzed.

Key	words:	statistics,	information	technology,	remote	sensing,	selective	observations,	integration,	REST	API,	information	
system,	CAPI.
Аннотация:	В	статье	рассматриваются	характеристики	национальной	статистической	системы	и	ее	уникальность,	
в	том	числе	технологические	процессы,	используемые	в	действующей	статистической	системе,	использование	
информационных	и	коммуникационных	технологий,	а	также	вопросы	безопасности.	Представлены	возможности	
и	 задачи	 информационной	 системы	 e-Stat	 4.0,	 а	 также	 методы	 и	 инструменты	 ее	 совершенствования.	 В	 том	
числе	анализ	функциональных	аспектов	национальной	статистической	системы.	Также	были	проанализированы	
функции	и	возможности	автоматизированной	информационной	системы	e-Stat	4.0.

Ключевые	слова:	статистика,	информационные	технологии,	дистанционное	зондирование,	выборочные	наблю-
дения,	интеграция,	REST	API,	информационная	система,	CAPI.

K I R I S H
Bugungi	raqamlashtirish	sharoitida	milliy	iqtisodiyotning	tarmoqlari	va	sohalarini	rivojlantirishda,	xususan,	

statistika	faoliyatida	raqamli	texnologiyalarni	samarali	joriy	qilish	asosiy	masalalardan	bo‘lib,	bu	axborot-kom-
munikasiya	texnologiyalarining	zamonaviy	usullari	va	vositalaridan	keng	foydalanishni	taqozo	etadi.

Tadqiqotlarimiz	shuni	ko‘rsatmoqdaki,	bugungi	kunda	statistika	tarmog‘i	mamlakat	milliy	iqtisodiyotini	rivo-
jlantirishning	 strategik	 yo‘nalishlaridan	 biri	 hisoblanadi.	Mamlakatda	 statistika	 tarmog‘ining	 samarali	 faoliyat	
ko‘rsatishi	 nafaqat	 milliy	 iqtisodiyotning	 barcha	 subyektlari	 faoliyati	 haqida	 obyektiv	 statistika	 ma’lumotlari	
olishga,	balki	jahon	iqtisodiy	makonida	mamlakatning	raqobatbardoshligini	oshirishga	ham	xizmat	qiladi.	Shu	
boisdan,	 sanoat	 ishlab	 chiqarishi,	 qishloq	 xo‘jaligi,	 ta’lim,	 sog‘liqni	 saqlash,	 xizmatlar	 sohasini	 rivojlantirish,	
yangi	 ish	o‘rinlari	yaratish,	atrof-muhitni	muhofaza	qilish,	 ijtimoiy	soha	statistikasini	yuritishni	 rivojlantirishga	
yo‘naltirilgan	raqamli	texnologiyalarni	qo‘llash	muhim	ahamiyat	kasb	etadi.

A D A B I Y O T L A R  S H A R H I
Statistik	ma’lumotlarni	to‘liq	va	sifatli	yig‘ish,	qayta	ishlash	va	tahlil	qilish	hamda	foydalanuvchilarga	yet-

kazib	berish	samaradorligi	va	shaffofligini	oshirishda	raqamli	texnologiyalardan	keng	foydalanish	maqsadida	
mamlakatimizda	 bir	 qator	 me’yoriy-huquqiy	 hujjatlar	 ishlab	 chiqilgan.	 Xususan,	 O‘zbekiston	 Respublikasi	
Prezidentining	 2020-yil	 5-oktyabrdagi	 “Raqamli	O‘zbekiston-2030”	 strategiyasini	 tasdiqlash	 va	 uni	 samarali	

Samalga	oshirish	chora-tadbirlari	to‘g‘risida”gi	PF-6079-son	Farmoni	[1],	O‘zbekiston	Respublikasi	Prezidentining	

2020-yil	3-avgustdagi	“O‘zbekiston	Respublikasining	milliy	statistika	tizimini	yanada	takomillashtirish	va	rivo-
jlantirish	 chora-tadbirlari	 to‘g‘risida”gi	PQ-4796-son	qarori,	O‘zbekiston	Respublikasi	Prezidentining	2019-yil	
9-martdagi	“Davlat	boshqaruvining	ochiqligi	va	shaffofligini	ta’minlash	hamda	mamlakatning	statistika	salohiya-
tini	oshirish	yuzasidan	qo‘shimcha	chora-tadbirlar	to‘g‘risida”gi	PQ-4273-son	qarori	va	O‘zbekiston	Respublikasi	
Prezidentining	2023-yildagi	24-maydagi	“Raqamli	xizmatlar	qamrovi	va	sifatini	oshirish	hamda	soha,	tarmoq	va	
hududlarni	raqamli	transformatsiya	qilish	chora-tadbirlari	to‘g‘risida”gi	PQ-162-son	qarorlariga[4]	asosan	mam-
lakatimizda	statistika	ma’lumotlarining	sifati	va	 ishonchliligini	oshirish	borasida	 tizimli	 ishlar	amalga	oshirilib,	
ijtimoiy-iqtisodiy	 jarayonlarni,	 jumladan,	xalqaro	 tashkilotlarning	maxsus	nashrlari	 va	ma’lumotlar	bazalarida	
xolis	va	ishonchli	aks	ettirishni	ta’minlash	choralari	ko‘rilmoqda.	

Shu	bilan	birga,	statistika	ma’lumotlari	 sifatini	yanada	yaxshilash,	statistika	ko‘rsatkichlarining	 to‘laqonli	
ma’lumot	bazalarini	yaratish,	ularni	xalqaro	standartlarga	moslashtirish,	ijtimoiy-iqtisodiy	va	demografik	soha-
larda	statistikaning	zamonaviy	usullarini	joriy	etish	zarurati	mavjud.	

T A H L I L  V A  N A T I J A L A R
O‘zbekiston	 Respublikasi	 Prezidentining	 2020-yil	 3-avgustdagi	 “O‘zbekiston	 Respublikasining	 milliy	

statistika	tizimini	yanada	takomillashtirish	va	rivojlantirish	chora-tadbirlari	to‘g‘risida”gi	PQ-4796-son	qarorida	
2020–2025-yillarda	statistik	ma’lumotlarni	qayta	ishlash	bo‘yicha	axborot-kommunikasiya	infratuzilmasini	yax-
shilash	bo‘yicha	maqsadli	ko‘rsatkichlar	belgilab	berilgan	bo‘lib,	unga	ko‘ra	bugungi	kunda	tanlanma	kuzatu-
vlar	 jarayonlariga	maxsus	qurilmalardan	(planshetlar)	foydalangan	holda	CAPI	(Computer-assisted	personal	
interviewing)	shaxsiy	intervyu	o‘tkazish	bo‘yicha	kompyuter	tizimni	joriy	qilish	60	%	bo‘lsa,	2025-yilda	ushbu	
ko‘rsatkichni	100	%	ga	yetkazish,	Statistika	agentligi	tomonidan	ko‘rsatiladigan	davlat	va	interaktiv	xizmatlar	
sonini	22	taga	yetkazish	va	statistika	ma’lumotlarini	“onlayn”	rejimida	taqdim	etish	imkonini	beruvchi	e-Stat	4.0	
avtomatlashtirilgan	 axborot	 tizimini	 bosqichma-bosqich	 2025-yilgacha	 to‘liq	 joriy	 etish	 kabi	 katta	maqsadlar	
qo‘yilgan.[3]	(1-jadval).

Bugungi	 kunda	 statistika	 idoralari	 raqamli	 texnologiyalarning	 jadal	 rivojlanishini	 hisobga	 olib,	ma’lumo-
tlarni	to‘plash,	qayta	ishlash	va	tarqatish	jarayonlarida	ushbu	texnologiyalar	imkoniyatlaridan	foydalanish	uchun	
zamon	bilan	hamnafas	bo‘lishlari	shart.

1-jadval: 2020–2025-yillarda Statistik ma’lumotlarni qayta ishlash bo‘yicha axborot-kommunikasiya 
infratuzilmasini yaxshilash bo‘yicha maqsadli ko‘rsatkichlar1

№ Ko‘rsatkich nomi O‘lchov birligi
Yillar yakuni bo‘yicha

2020 2021 2022 2023 2024 2025

IV. Statistik ma’lumotlarni qayta ishlash bo‘yicha axborot-kommunikasiya infratuzilmasini yaxshilash

1

Tanlanma	kuzatuvlar	jarayon-lariga	maxsus	
qurilmalardan	(planshetlar)	foydalangan	
holda	CAPI	(Computer-assisted	personal	
interviewing)	shaxsiy	intervyu	o‘tkazish	
bo‘yicha	kompyuter	tizimni	joriy	qilish

foizda 30 40 50 60 70 100

2
Foydalanishda	bo‘lgan	AT	uskunalari	va	
dasturiy	ta’minotlarni	yangilash	va	qayta	
jihozlash

AT	umumiy	soniga	
foizda 20 30 40 10 10 10

3 Arxiv	ma’lumotlarini	elektron	saqlashga	
bosqichma-bosqich	o‘tib	borish foizda 5 10 20 30 40 50

4

Statistika	ma’lumotlarini	“onlayn”	rejimida	
taqdim	etish	imkonini	beruvchi	e-Stat	
4.0	avtomatlashtirilgan	axborot	tizimini	
bosqichma-bosqich	joriy	etish	

statistik	hisobotlar	
shakllari,	donada 72 110 122 - - -

5 Ko‘rsatilayotgan	davlat	va	interaktiv	xizmatlar	
sonini	oshirib	borish birlikda 12 14 16 18 20 22

6 Davlat	statistika	qo‘mitasi	veb-saytiga	
tashriflar	soni mingta,	yilda 550 600 650 700 750 800

1	 O‘zbekiston	Respublikasi	Prezidentining	2020-yil	3-avgustdagi	“O‘zbekiston	Respublikasining	milliy	statistika	tizimini	yanada	takomil-
lashtirish	va	rivojlantirish	chora-tadbirlari	to‘g‘risida”gi	PQ-4796-son	qarori.

Maqsad	–	ma’lumotlarni	yig‘ishning	(kuzatuv/boshqaruv)	to‘liq	siklini	qamrab	oluvchi	ma’lumotlarni	qayta	
ishlash	bo‘yicha	kompleks	tizimni	yaratish.	Bu	jarayon	savolnomalar	ishlab	chiqish,	kuzatuv	instrumentariylarini	
yaratish,	 kuzatuvni	o‘tkazish,	 raqamli	qurilmalar	 yordamida	ma’lumot	yig‘ish,	 tahrir	qilish,	 ko‘chirish,	umum-
lashtirish	va	tarqatish	uchun	integratsiyalashgan	dasturiy	ta’minotni	ishlab	chiqishni	nazarda	tutadi,	shu	o‘rinda	
bularning	barchasi	metama’lumotlarning	umumiy	bazasidan	olinadi.

Shu	 bilan	 birga,	 ilg‘or	 raqamli	 texnologiyalarni	 muvaffaqiyatli	 joriy	 etish	 statistika	 faoliyatining	 umumiy	
jarayonlarida	 inson	 omilini	 minimallashtirishga	 yordam	 berishi	 muhimroq,	 bu	 esa,	 statistik	 ma’lumotlarning	
ishonchliligi	va	shaffofligini	oshirishga	yordam	beradi.

Buni	 chuqur	 anglagan	 holda	O‘zbekiston	Respublikasi	Milliy	 statistika	 tizimiga	 ilg‘or	 raqamli	 texnologi-
yalarning	imkoniyatlarini	samarali	joriy	etish	bo‘yicha	zarur	chora-tadbirlar	amalga	oshirilmoqda.

Xususan,	 Davlat	 statistika	 hisobotlarini	 elektron	 shaklda	 topshirishning	 eStat	 4.0	 –	 avtomatlashtirilgan	
axborot	tizimi,	Tanlanma	statistik	kuzatuvlar	axborot	tizimi,	Statistika	integrallashgan	axborot	tizimi	va	“Statis-
tika	ishlarini	ishlab	chiqarish	dasturi”	axborot	tizimi	kabi	bir	qator	avtomatlashtirilgan	axborot	tizimlarini	ishlab	
chiqish	hamda	amaliyotga	joriy	etish	bilan	birgalikda	Statistika	agentligining	rasmiy	veb	sayti,	O‘zbekiston	Res-
publikasi	Ochiq	ma’lumotlar	portali	va	Barqaror	rivojlanish	maqsadlari	veb	sayti	kabi	veb	resurslar	ham	foydal-
anuvchilarga	tadqim	etilmoqda	(2-jadval).

2-jadval: Milliy statistika axborot tizimlari va veb resurslari2

Axborot tizimlari Veb resurslar
e-Stat	4.0	–	Davlat	statistika	hisobotlarini	elektron	shaklda	
topshirishning	avtomatlashtirilgan	axborot	tizimi

www.stat.uz	–	O‘zbekiston	Respublikasi	Prezidenti	
huzuridagi	Statistika	agentligining	rasmiy	veb	sayti

Tanlanma	kuzatuvlar	–	Tanlanma	statistik	kuzatuvlarni	
o‘tkazish	axborot	tizimi

aholi.stat.uz	–	Aholini	ro‘yxatga	olish	tadbirlarining	rasmiy	
veb	sayti

StatDoc	–	Statistika	organlari	o‘rtasida	elektron	hujjat	
almashish	axborot	tizimi

registr.stat.uz	–	korxona	va	tashkilotlar	yagona	davlat	
registri	veb	sayti

KTYaDR	-	korxona	va	tashkilotlar	yagona	davlat	registri data.egov.uz	–	O‘zbekiston	Respublikasi	Ochiq	
ma’lumotlar	portali

Aholini	ro‘yxatga	olish	axborot	tizimi nsdg.stat.uz	–	Barqaror	rivojlanish	maqsadlari	veb	sayti
Statistika	integrallashgan	axborot	tizimi gender.stat.uz	–	Gender	statistikasi	veb	sayti

“Statistika	ishlarini	ishlab	chiqarish	dasturi”	axborot	tizimi lib.stat.uz	–	Statistika	agentligining	uslubiy	materiallar	
elektron	kutubxonasi

Statistika	 sohasida	 korxona	 va	 tashkilotlar	 tomonidan	muayyan	muddatda	 taqdim	etiladigan	 hisobotlar	
asosida	Statistika	agentligi	 tomonidan	statistik	 ko‘rsatkichlar	 shakllantiriladi.	Ushbu	 jarayonga	 ilg‘or	 axborot	
kommunikasiya	texnologiyalaridan	foydalangan	holda,	korxona	va	tashkilotlarga	qulay	hamda	tezkor	ravishda	
ushbu	hisobotlarni	elektron	tarzda	taqdim	etish	imkoniyati	yaratilgan.[2][12]

“e-Stat	4.0”	–	shu	nomdagi	axborot	tizimining	to‘rtinchi	avlodi	(versiyasi)	hisoblanadi.	Statistika	hisobotini	
elektron	tarzda	yig‘ishda	avvaliga	“e-Stat”,	keyinchalik	“e-Stat	2.0”	va	“e-Stat	3.0”	dasturlaridan	foydalanilgan.	
Avvalgi	versiyalar	ko‘rinish	va	texnologik	yondashinuv	bo‘yicha	bir-biridan	unchalik	farq	qilmagan,	ya’ni	dastur	
(desktop	dastur)	va	uning	yordamchi	komponentlarini	yuklab	olinib	foydalanuvchi	kompyuteriga	o‘rnatish	talab	
etilardi.[7]	Dasturdan	foydalanishda	korxona	va	tashkilotga	tegishli	rekvizit	ma’lumotlari	respondent	tomonidan	
to‘ldirilgan.	“e-Stat	4.0”	–	avtomatlashtirilgan	axborot	tizimi	orqali	esa	foydalanuvchilar	statistika	hisobotlarini	
Internet	orqali	onlayn	topshirish	imkoniyatiga	ega	bo‘ldilar.

Hozirda,	tizim	orqali	turli	sohaga	oid	bo‘lgan	123	nomdagi	(9	dona	oylik,	25	dona	choraklik,	3	dona	yilda	3	
martalik	va	86	dona	yillik)	stastistika	hisoboti	va	savolnomalari	(hisobot)	taqdim	etilmoqda.[6]

Tadqiqotlarimiz	 shuni	 ko‘rsatmoqdaki	 “e-Stat	 4.0”	 –	 avtomatlashtirilgan	 axborot	 tizimining	 arxitekturasi	
1-rasmda	keltirilgan	bo‘lib,	oldingi	versiyalaridan	asosiy	farqlari	quyidagilardan	iborat:

●	 tizimni	yuklab	olish	va	foydalanuvchi	kompyuteriga	o‘rnatish	talab	etilmasligi;

●	 hisobot	shakllarini	yuklab	olish	talab	etilmasligi;

●	 OneID	platformasida	avtorizatsiyadan	o‘tgan	holda	tizimga	kirish	imkoniyati;

●	 respondentga	tegishli	barcha	ma’lumotlarning	tizim	ma’lumotlar	bazasida	saqlanishi;

●	 hisobotlarni	.xlsx	formatda	yuklab	olish	imkoniyati;

2	 	Statistika	agentligi	ma’lumotlari	asosida	muallif	tomonidan	tayyorlangan.

S●	 tizimdan	chiqmasdan	bir	nechta	respondentlar	bilan	ishlash	imkoniyati;

●	 tizimdan	istalgan	vaqtda	va	istalgan	joyda	foydalanish	imkoniyati;

●	 oldingi	davrlarga	yoki	boshqa	hisobot	shakllariga	tegishli	ma’lumotlar	bilan	taqqoslashni	shaklni	to‘ldi-
rish	jarayonida	amalga	oshirish	imkoniyati;

●	 boshqa	tashkilotlar	bilan	integrasiyani	amalga	oshirish	imkoniyati;

●	 tizimda	mas’ul	vakillarni	shaxsiy	kabinetda	ishlash	huquqiga	respondentning	o‘zi	tomonidan	tayinlash	
va	ushbu	huquqdan	mahrum	qilish	imkoniyati.

e-Stat	4.0	axborot	tizimida	korxona	va	tashkilotlarning	moliyaviy	(konfidensial)	ma’lumotlari	saqlanishi	va	
qayta	 ishlanishi	 sababli,	 tizimda	axborot	 xavfsizligi	 yuqori	 darajada	 ta’minlangan	 va	 tizim	erkin	 foydalanish	
huquqlarini	farqlash	tamoyiliga	ega	hisoblanadi.	Tizimda	maxfiy	ma’lumotlarning	xavfsizligini	ruxsatsiz	kirish	va	
o‘zgartirilishidan	nazorat	qilish	yo‘lga	qo‘yilgan.[5]

Foydalanuvchilarga	 tizimning	moslashtirilgan	 xususiyatlari	 va	ma’lumotlariga	 kirish	 faqat	 foydalanuvchi	
autentifikasiya	va	avtorizasiya	tartiblarini	bajarganidan	so‘ng	beriladi.	[10]

1-rasm: “e-Stat 4.0” – avtomatlashtirilgan axborot tizimining arxitekturasi3

So‘nggi	 yillarda	O‘zbekistonda	kuzatilgan	 ijtimoiy-iqtisodiy	o‘zgarishlar	 nafaqat	 statistik	ma’lumotlarning	
mazmuniga,	balki	uni	to‘plash	shakllariga	ham	yangi	talablarni	qo‘ydi.	Bugungi	kunga	qadar	mamlakatimizda	
tanlanma	statistik	kuzatuvlar	qog‘oz	shakldagi	blankalar	yordamida	o‘rganilganligi	sababli,	kuzatuvlarni	o‘tka-
zish	jarayoni	uzoq	muddat,	ko‘p	ish	kuchi	va	qog‘oz	sarfi	talab	etilar	edi.	Ya’ni	kuzatuvchilar	yakka	tartibdagi	
tadbirkorlar	 bilan	 uchrashib	mahsus	 qog‘ozlardagi	 shakllarni	 to‘ldirar	 va	 kunlik	 yig‘ilgan	ma’lumotni	 kompy-
uterga	kiritgan.[8]

O‘zbekiston	Respublikasi	Prezidentining	2019-yil	9-aprelda	“Davlat	boshqaruvining	ochiqligi	va	shaffofligini	
ta’minlash	hamda	mamlakatning	statistika	salohiyatini	oshirish	yuzasidan	qo‘shimcha	chora-tadbirlar	to‘g‘ri-si-
da”gi	 PQ-4273-son	 qaroriga	 asosan	 statistika	 amaliyotiga	 innovasion	 texnologiyalarni	 joriy	 etish	 doirasida	
xizmat	ko‘rsatish,	transport	sohasi,	bozor	narxi	kuzatuvlari,	sanoat,	qishloq	xo‘jaligi	va	savdo	sohasida	o‘tka-
zi-ladigan	tanlanma	statistik	kuzatuvlarga	elektron	qurilmalar	ya’ni,	mobil	planshetlar	joriy	etish	vazifasi	belgilab	
qo‘yilgan.

Shu	boisdan,	ilmiy	asoslangan	xulosalar	chiqarish	uchun	imkon	beradigan	ishonchli	statistik	ma’lumotlarni	
shakllantirish	maqsadida,	hamda	tan-lanma	kuzatuvlarning	ma’lumotlarining	to‘liqligini	ta’minlash	uchun	zarur	

3	 	Statistika	agentligi	ma’lumotlari	asosida	muallif	tomonidan	tayyorlangan.

bo‘lgan	reprezentativ	ma’lumotlar	olish	maqsadida,	Statistika	agentligi	tomonidan	o‘tkaziladigan	bir	qator	tan-
lanma	kuzatuvini	tashkil	etish	va	o‘tkazish	jarayonlariga	planshetlar	joriy	etilgan.[9]

Bugungi	kunda	Statistika	agentligi	tomonidan	tanlanma	statistik	kuzatuvlarni	planshet	qurilmalar	yordamida	
o‘tkazish	hamda	ma’lumotlarni	onlayn	rejimda	internet	orqali	markaziy	serverlarga	yuborish	uchun	“Tanlanma	
kuzatuvlar”	axborot	tizimidan	foydalaniladi.	

X U L O S A  V A  T A K L I F L A R
Tadqiqotlarmiz	shuni	ko‘rsatmoqdaki,	Statistika	agentligi	tomonidan	statistika	faoliyatini	amalga	oshirishda	

raqamli	texnologiyalarni	keng	joriy	etish	bilan	birga,	foydalanuvchilarga	statistik	ma’lumotlarni	taqdim	etishda	
ham	samarali	ishlar	olib	borilgan.	

Xususan,	muayyan	jadvallar	ko‘rinishidagi	ma’lumotlar	to‘plami	bilan	bir	qatorda	infografika	va	diagramma-
lardan	foydalangan	holda	press-relizlar	ko‘rinishida	tahliliy	va	statistik	ma’lumotlarni	tarqatish	amaliyoti	yo‘lga	
qo‘yilgan.[11]

Tizimda	 avtomatlashtirilgan	 shaxsiy	 intervyu	 (AShI),	 telefon	 orqali	 avtomatlashtirilgan	 so‘rov	 (TAS),	
avtomatlashtirilgan	veb-so‘rov	(AVS)	va	boshqa	ma’lumotlarni	yig‘ish	usullarini	keng	joriy	etish	mamlakatimizda	
statistika	sohasini	rivojlantirishda	yangi	bosqichga	olib	chiqadi.	

